
   Тем çинчен — тем çинчен те калаçăттăм эпĕ санпа —

Ахаль çеç куçунтан тинкерме те май çук.

Çуркунне те çӳретĕн такам кӳрентернĕ сăнпа,

Çăмăлттай çил ачи пек — пулман калаçу.



Ман каяс-им таçта улах ту тăррисем шырама,

Макăрма ят хуман чечексен мĕлкинче?

Ассăрла йăл кулса ăнсăртран хам сăна паллама

Тӳпе евĕр çавра кӳлĕсен куçĕнче?



Тем çинчен, тем çинчен те калаçăттăм эпĕ санпа.

Нихăçан туйăнман сисĕм-туйăм çинчен.

Эп хаваслă асамçă пулайăттăм кăмăлăмпа,

Кăчăр-кăчăр шăнпа тек çӳремĕн пĕччен.

  